U skladu sa članom 59. Zakona o  cestovnom prijevozu na području Tuzlanskog kantona („Službene novine Tuzlanskog kantona“, br. 15/11, 2/14 i 9/16), ministar trgovine, turizma i saobraćaja Tuzlanskog kantona, donosi
PRAVILNIK

o polaganju posebnog ispita za taksi vozača

Član 1.
(Opšte odredbe)

Ovim Pravilnikom propisuje se obim gradiva, način  podnošenja zahtjeva i polaganja posebnog ispita za taksi vozača (u daljem tekstu: ispit), rok za polaganje ispita, sastav komisije, način izdavanja uvjerenja i vođenje evidencije izdatih uvjerenja o položenom ispitu.  

Član 2.

(Program za polaganje ispita)

(1) Ispit se polaže iz oblasti poznavanja: propisa koji regulišu oblast taksi prijevoza, propisa o bezbijednosti saobraćaja, kulturno-historijskih, privrednih, sportskih, ugostiteljsko-turističkih i drugih znamenitnosti Tuzlanskog kantona, grada i općina, te prava i dužnosti taksi prijevoznika, odnosno taksi vozača, a po Programu za polaganje ispita koji je dat u Prilogu 1. ovog Pravilnika i čini njegov sastavni dio. 

(2) Ministarstvo trgovine, turizma i saobraćaja (u daljem tekstu: Ministarstvo) izrađuje Priručnik za polaganje ispita i isti se objavljuje na službenoj web stranici Vlade Tuzlanskog kantona, odnosno Ministarstva.
(3) Uplatom propisane naknade za polaganje ispita, kandidat ostvaruje pravo na dobijanje Priručnika u printanoj formi, koji preuzima u prostorijama Ministarstva.
Član 3.

(Pravo na polaganje ispita)

Pravo na polaganje ispita ima lice koje ispunjava uslove iz člana 9. Zakona o cestovnom prijevozu Federacije Bosne i Hercegovine (“Službene novine FBiH”, br. 28/06 i 2/10).

Član 4.

(Zahtjev za polaganje ispita i izdavanje uvjerenja o položenom ispitu)

(1) Zahtjev za polaganje ispita i izdavanje uvjerenja o položenom ispitu (u daljem tekstu: Zahtjev) kandidat podnosi Ministarstvu, putem centralne pisarnice Ureda za zajedničke poslove Vlade Tuzlanskog kantona.
(2) Zahtjev sadrži: ime i prezime/naziv pravnog lica - podnosioca zahtjeva, adresa, broj telefona, spisak dokumentacije koja se prilaže uz zahtjev, iznos i način uplate naknade za polaganje ispita i takse za izdavanje uvjerenja o položenom ispitu, rok za pregledavanje zahtjeva i izdavanje poziva za dopunu dokumentacije, datum podnošenja zahtjeva, potpis podnosioca zahtjeva i napomenu.
(3) Uz zahtjev se od dokumentacije prilaže kopija diplome o završenom III stepenu stručne spreme za zanimanje vozač motornih vozila,  kopija vozačke dozvole i original uplatnica sa uplaćenom naknadom za polaganje ispita i taksom za izdavnje uvjerenja o položenom ispitu.
(4) Oblik, sadržaj i izgled zahtjeva iz ovog člana dat je u Prilogu 2. ovog Pravilnika i čini njegov sastavni dio.

Član 5. 

(Ispitna komisija)

(1) Postupak polaganja ispita provodi ispitna komisija (u daljem tekstu: komisija) koju imenuje Ministar trgovine, turizma i saobraćaja  Tuzlanskog kantona (u daljem tekstu: Ministar).
(2) Komisiju čine predsjednik i dva člana, s tim da predsjednik i svaki član ima svog zamjenika. 
(3) Administrativne i tehničke poslove neophodne za efikasan rad komisije vrši Ministarstvo.
(4) Ministar rješenjem imenuje sekretara komisije koji će za potrebe komisije obavljati poslove iz stava 3. ovog člana.
(5) Komisija, na ispitu, utvrđuje identitet kandidata, kompletnost i ispravnost priloženih dokumenata, provodi ispit i ocjenjuje uspjeh kandidata. 

Član 6.

(Način polaganja ispita)

(1) Ispit se polaže pismeno, putem testa, u grupi od najmanje 4 (četri), a najviše 10 (deset) kandidata.
(2) Osim testa i testovnog listića, kandidat na stolu može imati samo sredstvo za pisanje i naočare.
(3) Pitanja za testove priprema Odjeljenje saobraćaja u Ministarstvu, a saglasnost na testove daje Ministar.
(4) Pitanja su vrednovana određenim brojem bodova, zavisno od značaja i složenosti postavljenog pitanja. 
(5) Testovi sadrže dvadeset pitanja sa jednim ili više tačnih odgovora čiji ukupni zbir bodova iznosi 100.
(6) Kandidat je položio ispit, ako je na osnovu tačnih odgovora postigao najmanje 75 % od ukupnog broja mogućih bodova (75 bodova i više).
(7) Za vrijeme ispita kandidat može na testovnom listiću vršiti ispravke i u tom slučaju mu se daje novi (zamjenski) testovni listić, na kojem se vrši prepis odgovora za koje kandidat smatra da su tačni. Kandidat komisiji predaje oba testovna listića i isti se odlažu u spis zahtjeva za polaganje ispita.
(8) Ocjenjivanje kandidata vrši se ocjenom "položio" ili "nije položio".
(9) Kandidatu koji ne položi ispit, ukoliko želi, saopštavaju se greške koje je napravio prilikom polaganja ispita i omogućava se uvid u test. 
(10) Kandidat koji nije položio ispit ima pravo po istom zahtjevu ponovo pristupiti polaganju ispita u sljedećem ispitnom roku, ali ne ranije od 15 dana od dana prethodnog polaganja, u kojem slučaju ponovno plaća naknadu za polaganje ispita.

Član 7.

(Mjesto i vrijeme polaganja ispita)

(1) Polaganje ispita može se obavljati samo radnim danom,  u službenim prostorijama Ministarstva u vremenu od 08:00 do 16:00 sati.
(2) O vremenu polaganja ispita, sekretar komisije obavještava kandidata putem pismenog poziva, putem telefona ili e-maila, oglasne table i službene web stranice Vlade Tuzlanskog kantona, odnosno Ministarstva.
(3) Za kandidata koji se ne odazove na ispit uzastopno 2 (dva) puta nakon podnošenja zahtjeva za polaganje ispita, smatrat će se da je odustao od polaganja,  a njegov zahtjev će se tretirati kao da nije ni podnesen, o čemu se donosi poseban Zaključak.
(4) Dokumentacija, kao i uplaćene kantonalne administrativne takse, se ne vraćaju podnosiocu zahtjeva iz stava 3. ovog člana.
(5) Ukoliko kandidat iz stava 3. ovog člana želi ponovo prijaviti i polagati ispit, mora predati novi zahtjev sa kompletnom dokumentacijom i ponovno uplaćenom naknadom za polaganje ispita i kantonalnom administrativnom taksom (u daljem tekstu: taksa) za izdavanje uvjerenja o položenom ispitu.
Član 8.

(Zapisnik o provedenom ispitu)

(1) O provedenom ispitu sačinjava se zapisnik u koji se unosi: broj zapisnika i datum polaganja, ime i prezime kandidata, broj testa, broj negativnih odgovora, broj negativnih bodova, ocjena o uspjehu kandidata i određene napomene. 
(2) U zapisnik se unosi ukupan broj kandidata koji su pristupili ispitu, te broj kandidata koji su položili, odnosno nisu položili ispit. 

(3) Oblik, sadržaj i izgled zapisnika o provedenom ispitu iz stava 1. i 2. ovog člana dat je u Prilogu 3. koji je sastavni dio ovog Pravilnika.

Član 9.

(Uvjerenje o položenom posebnom ispitu za taksi vozača)

(1) O položenom ispitu kandidatu se izdaje Uvjerenje o položenom posebnom ispitu za taksi vozača (u daljem tekstu: uvjerenje). 
(2) U uvjerenje se upisuju slijedeći podaci: ime i prezime kandidata, JMB, datum i općina/grad rođenja, datum polaganja ispita, te broj i datum izdatog uvjerenja.

(3) Uvjerenje iz stava 1. i 2. ovog člana izdaje se najkasnije u roku od 15 dana od dana položenog ispita, a oblik, izgled i sadržaj uvjerenja dat je u Prilogu 4. koji je sastavni dio ovog Pravilnika.

Član 10.

(Registar evidencije lica koja su položila poseban ispit za taksi vozača)
(1) Ministarstvo vodi Registar evidencije lica koja su položila poseban ispit za taksi vozača (u daljem tekstu: registar).
(2) Registar sadrži: ime i prezime lica, JMB lica, datum i mjesto rođenja lica, datum polaganja ispita i broj izdatog uvjerenja.
(3) Registar vodi službeno lice Ministarstva, a oblik, izgled i sadržaj registra dat je u Prilogu 5. koji je sastavni dio ovog Pravilnika.

Član 11.

(Taksa i naknada)
(1) Troškove polaganja ispita i izdavanja uvjerenja snosi kandidat.

(2) Visinu naknade za polaganje ispita propisuje Ministar posebnom Odlukom.
(3) Visina takse za izdavanje uvjerenja o položenom ispitu propisana je Zakonom o kantonalnim administrativnim taksama i tarifi kantonalnih administrativnih taksi. 

Član 12.

(Prestanak važenja ranije donesenog propisa)

Danom stupanja na snagu ovog pravilnika prestaje da važi Pravilnik o polaganju posebnog ispita za taksi vozača („Službene novine Tuzlanskog kantona“, broj: 14/14). 
Član 13.

(Stupanje na snagu)

Ovaj Pravilnik stupa na snagu danom donošenja i objavit će se u „Službenim novinama Tuzlanskog kantona“.                      
Bosna i Hercegovina
Federacija Bosne i Hercegovine

Tuzlanski kanton

Ministarstvo trgovine, turizma i saobraćaja

                    M I N I S T A R
Broj: 05/1-02-016336-18


                     
Tuzla, 08.06.2018. godine                                                                                       Mirsad Gluhić   

Prilog 1.
P R O G R A M

posebnog ispita za taksi vozača

1. Uređenje i organizacija taksi prijevoza na području Tuzlanskog kantona:
· Zakonska regulativa: 
Zakon o cestovnom prijevozu Federacije Bosne i Hercegovine (“Službene novine FBiH”, br. 28/06 i 2/10) i Zakon o cestovnom prijevozu na području Tuzlanskog kantona (“Službene novine TK“, br. 15/11, 2/14 i 9/16).
· Uslovi za obavljanje taksi prijevoza:
· pojam taksi prijevoza, 
· početak obavljanja djelatnosti taksi prijevoza, 
· uslovi za vozila kojima se obavlja taksi prijevoz, 
· uslovi koje trebaju da ispunjavaju taksi prijevoznici i vozači taksi vozila, 
· registracija taksi vozila, 
· dokumentacija koju moraju posjedovati taksi prijevoznici u vozilu, 
· taksimetar i 
· cjenovnik taksi usluga.
· Taksi stajališta:
· način organizovanja taksi prijevoza, 
· pojam i vlasništvo taksi stajališta, 
· kriteriji o broju taksi vozila na području jedne općine/grada,  
· plan razmještaja i broj taksi stajališta, 
· rješenje o korištenju taksi stajališta, 
· način korištenja, raspored, red i rad na taksi stajalištima, 
· rad mimo matične općine/grada, 
· broj vozila na jednom taksi stajalištu i
· izgradnja i obilježavanje taksi stajališta.
· Prava i dužnosti taksi vozača, način obilježavanja taksi vozila i poseban ispit za taksi vozača:
· prava i dužnosti taksi vozača,

· način obilježavanja taksi vozila sa/bez putnika i 
· poseban ispit za taksi vozača.
· Odnos vozač taksi vozila-putnik:
· način i mjesto prijema i ispuštanja putnika u/iz taksi vozila, 
· određivanje cijene prijevoza za više lica, 
· način naručivanja usluge taksi prijevoza od strane putnika, 
· lica kojima taksi prijevoznik nije dužan pružiti uslugu prijevoza, 
· veličina lične prtljage putnika, 
· određivanje odredišta vožnje i putanje prijevoza do odredišta vožnje, 
· naplata prijevoza po završetku vožnje, 
· ometanje vozača u toku vožnje, 
· pušenje u taksi vozilu i 
· odnos taksi prijevoznika/vozača prema zaboravljenim stvarima putnika. 
· Kodeks ponašanja taksi prijevoznika/vozača:
· ponašanje vozača parkiranog taksi vozila, 
· odijevanje taksi vozača, 
· odnos prema putnicima,  drugim učesnicima u saobraćaju i građanima.
· Inspekcijski nadzor nad primjenom Zakona kojim je regulisana djelatnost taksi prijevoza na području Tuzlanskog kantona.
2. Osnovni podaci o Bosni Hercegovini, Federaciji BiH, Tuzlanskom kantonu i općinama Tuzlanskog kantona 
· administrativno uređenje Tuzlanskog kantona, 
· geografski položaj, 
· stanovništvo, 
· naselja-mjesta, 
· saobraćajni sistem i geografska povezanost Tuzlanskog kantona. 
3. Historijsko naslijeđe Tuzlanskog kantona:

· Spomenici materijalne kulture iz doba Neolita;

· Srednjovjekovni gradovi, tvrđave (kule) i stećci: 

· Kula Soko Grad (Gračanica);  
· Stari grad Srebrenik (Srebrenik); 
· Stari grad Teočak;
· Kula Husein kapetana Gradaščevića (Gradačac);
· Sahat kule,
· Stećci. 
4. Kulturno-historijsko nasljeđe u Tuzlanskom kantonu:

· Urbano arhitektonsko nasljeđe:

· Čardaklija Gradašćevića;

· Čardaklija Mare Popović;

· Graditeljska cjelina – Konak Suljagića;

· Zgrada Konaka – Vijećnice u Gračanici;

· Etno Avliju Mačkovac;

· Sakralni objekti TK;

· Najznačajnije institucije kulture TK:
· Međunarodna galerija portreta u Tuzli;

· Narodno pozorište Tuzla;

· Narodna i univerzitetska biblioteka u Tuzli;

· Bosanski kulturni centar Tuzla, Kalesija i Gračanica;

· Centar za kulturu i informisanje Srebrenik;

· Arhiv Tuzlanskog kantona;

· Zavičajna muzejska zbirka u Gradačcu;
5. Značajni privredno-kulturni i drugi događaji u  Tuzlanskom kantonu

· Najznačajnije privredno-kulturne manifestacije na području Tuzlanskog kantona;

· Najznačajnije manifestacije koje imaju vjerski karakter na području Tuzlanskog kantona;

· Najznačajnije kulturne manifestacije na području Tuzlanskog kantona;
· Ostale važnije manifestacije na području Tuzlanskog kantona.

6. Privredna struktura i prirodna bogastva Tuzlanskog kantona
· Značajni privredni subjekti u kantonu;

· Rijeke;

· Jezera;
· Banje;

· Zaštićeni pejzaž “Konjuh”  i turistički kompleks „Zlača“;

· Pećine.
7. Važnije ustanove u Tuzlanskom kantonu, odnosno Gradu Tuzla i općinama kantona (lokacije):

· kantonalne i općinske institucije, 
· bolničke i druge zdravstvene ustanove, 
· službe javne sigurnosti, 
· pošte, 
· policijske uprave, 
· aerodrom, 
· autobuske i željezničke stanice, 
· taksi stajališta, 
· fakulteti, škole i dr.

Prilog 2.

_______________________________________

           (Ime i prezime / Naziv pravnog lica) 
________________________________________ 

                             (Adresa)

________________________________________

                       (Broj telefona)






	PREDMET:
	Zahtjev za polaganje posebnog ispita za taksi vozača i izdavanje Uvjerenja o položenom posebnom ispitu za taksi vozača


Prilozi (dokumenti) koji se predaju uz ovaj zahtjev:

	Redni broj
	Naziv dokumenta
	Dokument izdaje / posjeduje
	Forma dokumenta
	Komentar

	1.
	Diploma o završenom III stepenu stručne spreme za zanimanje vozač motornih vozila
	Srednja škola


	Kopija
	

	2.
	Vozačka dozvola

	MUP TK
	Kopija
	

	3.
	Uplatnice sa uplaćenom  naknadom i taksom 
	Banka / Pošta
	Original
	


Takse i naknade (iznos i način uplate):
1. Naknada za polaganje posebnog ispita za taksi vozača u iznosu od 30,00 KM;
2. Taksa za izdavanje uvjerenja o položenom ispitu za taksi vozača u iznosu od 30,00 KM
Uplata naknade i takse vrši se na žiro račun broj: 1321000256000080, vrsta prihoda: 722121, primalac: Budžet Tuzlanskog kantona.

Očekivani rok za rješavanje urednog predmeta (sa potpunom dokumentacijom i plaćenim taksama/naknadama): 30 dana.

Rok za pregledanje zahtjeva i izdavanje poziva za dopunu dokumentacije: 3 dana.
Tuzla, _______________________                                                            _________________________ 

          (Datum podnošenja zahtjeva)                                                              (Potpis podnosioca zahtjeva)
	Napomena:

1. Vozač uplatom naknade za polaganje posebnog ispita za taksi vozača u iznosu od 30,00 KM ostvaruje pravo i za dobijanje priručnika za polaganje posebnog ispita za taksi vozača, koji može preuzeti u štampanom obliku tokom radnog vremena u prostorijama Ministarstva. 

2. Priručnik za polaganje posebnog ispita za taksi vozača kandidatu je dostupan i na zvaničnoj web stranici Ministarstva (www.vladatk.kim.ba).

3. Uplata takse za izdavanje uvjerenja o položenom ispitu za taksi vozača dostavlja se prilikom preuzimanja uvjerenja o položenom ispitu.


Prilog 3.
Bosna  i  Hercegovina                                                                
Federacija Bosne i Hercegovine

TUZLANSKI KANTON

Ministarstvo trgovine, turizma i saobraćaja

Broj:________________
Datum, ________ godine

ZAPISNIK

o provedenom  posebnom ispitu za taksi vozača  

Dana _________ godine održan je poseban ispit za taksi vozača za kandidate koji su se prijavili za polaganje, kako slijedi:

	Red

broj
	Ime i prezime
	Broj testa
	Broj negativnih odgovora
	Broj negativnih bodova
	Ocjena
	Napomena

	1
	
	
	
	
	
	

	2
	
	
	
	
	
	

	3
	
	
	
	
	
	

	4
	
	
	
	
	
	

	5
	
	
	
	
	
	

	6
	
	
	
	
	
	

	7
	
	
	
	
	
	

	8
	
	
	
	
	
	

	9
	
	
	
	
	
	

	10
	
	
	
	
	
	


Posebnom ispitu za taksi vozača pristupilo je _____ kandidata, od kojih je  položilo _____ kandidata, a nije položilo _____ kandidat.

Članovi komisije                                                                

           Predsjednik komisije

1.__________________                                     M.P                      
          _________________

2.__________________

3.__________________                                                            

  Sekretar komisije









     
           _________________

Prilog 4.
Bosna  i Hercegovina

Federacija Bosne i Hercegovine                                                                  (Obrazac broj 1.)

Tuzlanski kanton                                                                                     (format 210 x 297 mm)

Ministarstvo trgovine, turizma i saobraćaja

Na osnovu člana 9. Pravilnika o polaganju posebnog ispita za taksi vozača (“Službene novine Tuzlanskog kantona“ broj: __/18), Ministarstvo trgovine, turizma i saobraćaja  izdaje:

U V J E R E N J E

o položenom posebnom ispitu za 

taksi vozača

_______________________________________________________________________________ 

( ime i prezime )

_________________________ rođen-a ______________________  u  ______________________

             ( JMB)                                              ( datum )                                     ( općina/grad )

položio-la je dana ________ godine poseban ispit za taksi vozača pred ispitnom komisijom Ministarstva trgovine, turizma i saobraćaja Tuzlanskog kantona.

Broj:_____________ 

Tuzla,____________ godine

                                                                                        M I N I S T A R  

Prilog 5.
Bosna  i Hercegovina

Federacija Bosne i Hercegovine                                                                  (Obrazac broj 2.)

Tuzlanski kanton                                                                                     (format 210 x 297 mm)

Ministarstvo trgovine, turizma i saobraćaja

REGISTAR  E V I D E N C I J E
lica koja su položila poseban ispit za taksi vozača

	
	
	
	
	
	
	

	Redni broj
	Ime i prezime
	JMB
	Datum rođenja
	Mjesto rođenja
	Datum polaganja
	Broj Uvjerenja

	 
	 
	 
	 
	 
	 
	 

	 
	 
	 
	 
	 
	 
	 

	 
	 
	 
	 
	 
	 
	 

	
	
	
	
	
	
	

	
	
	
	
	
	
	

	
	
	
	
	Potpis osobe koja vodi registar


OBRAZLOŽENJE

Pravni osnov: 

Članom 10. Zakona o cestovnom prijevozu Federacije Bosne i Hercegovine („Službene novine Federacije Bosne i Hercegovine“, br. 28/06 i 02/10) regulisano je da će Skupština kantona svojim propisom u skladu sa tim Zakonom urediti uslove, način i specifičnosti organizacije vršenja prijevoza putnika ili tereta ili osoba i tereta na svojoj teritoriji, što je Skupština Tuzlanskog kantona i uradila donošenjem Zakona o cestovnom prijevozu na području Tuzlanskog kantona („Službene novine Tuzlanskog kantona“, br. 15/11, 2/14 i 9/16).

Članom 59. stav 4. Zakona o cestovnom prijevozu na području Tuzlanskog kantona  regulisano je da odredbe u vezi polaganja posebnog ispita za taksi vozača, obimu gradiva koje treba obraditi, načinu obuke vozača, rokova za polaganje ispita, sastav komisije, način vođenja evidencija izdatih uvjerenja, bliže se uređuju pravilnikom kojeg donosi Ministar.
Razlozi za donošenje propisa: 

· usklađivanje Pravilnika o polaganju posebnog ispita za taksi vozača sa izmjenama i dopunama Zakona o cestovnom prijevozu na području Tuzlanskog kantona, 

· izrada novih testova i priručnika za polaganje posebnog ispita za taksi vozača u skladu sa izmjenama i dopunama Zakona o cestovnom prijevozu na području Tuzlanskog kantona.

Očekivani rezultati:

· unapređenje znanja vozača taksi vozila,

· unapređenje procesa edukacije vozača taksi vozila i

· pojednostavljenje procesa provedbe ispita.

MINISTARSTVO TRGOVINE, TURIZMA I SAOBRAĆAJA 

MINISTARSTVO TRGOVINE, TURIZMA I SAOBRAĆAJA


Odjeljenje saobraćaja


(info tel. 035 / 369 485)















